
		Objavljeno 29/04/201829/04/2018
Kantonalno takmičenje iz engleskog jezika

[image: ]U srijedu, 25.4.2018. godine, u OŠ “Vladislav Skarić”, održano je XVII kantonalno takmičenje iz engleskog jezika učenika osnovnih škola Kantona Sarajevo. Predstavnica naše škole je bila Ezra Halvadžija koja je ostvarila izvrsnih 85 bodova (10 manje od 1. mjesta) i u veoma jakoj konkurenciji se plasirala na 15. mjesto.




 




Upućujemo iskrene čestitke Ezri i nastavniku Adnanu Fejziću koji je pripremao učenicu za takmičenje i želimo im uspjeh u budućem radu!





	


	



		
		Objavljeno 27/04/201828/04/2018
Takmičenje “Škole za 21. vijek”

		U četvrtak, 26.4.2018. godine u Osnovnoj školi „Malta“ je održano takmičenje „Škole za 21. vijek“. Takmičenje je organizirano u partnerskoj saradnji Ministarstva za obrazovanje, nauku i mlade Kantona Sarajevo i British Councila BiH. Na takmičenju je učestvovalo deset škola iz Kantona Sarajevo koje su uključene u Projekat „Škole za 21. vijek“. Učenici su se takmičili u sljedećim takmičarskim disciplinama:

– Prezentacija Micro:bit projekta po slobodnom izboru

– Rješavanje zadatog problema iz oblasti programiranja, uz upotrebu Micro:bit računara

Našu školu su predstavljali učenici Amer Bečarević VI1 i Selman Fejzić VII2, koji su za ovo takmičenje, zajedno sa nastavnicom Medihom Kabulović, uradili Micro:bit projekat „Pametna kasica“ i osvojili PRVO mjesto.

Za osvojeno prvo i drugo mjesto British Council će kompletnim ekipama (dva učenika i nastavnik) pokriti troškove odlaska i boravka tokom sajma „Nove tehnologije u obrazovanju“ koji će se održati 8. i 9. juna 2018. u Beogradu.

Upućujemo iskrene čestitke učenicima i nastavnici.

 



	


	



		
		Objavljeno 27/04/201827/04/2018
Dan planete Zemlje

		Dan planete Zemlje ili Dan Zemlje (engleski: Earth Day) obilježava se 22. aprila u više od 150 zemalja širom svijeta. Namjera je da ljude širom svijeta podsjeti u kakvom je stanju priroda planete na kojoj žive, kao i da se stanovništvu ukaže na probleme ekosistema, na zagađenje naseljenih mjesta i na to kako poboljšati kvalitet životne sredine.

Članovi Ekološke sekcije su bili vrijedni i izradili kontejnere od kartona u cilju razvijanja svijesti o važnosti pravilnog razvrstavanja otpada.

[image: ]

Također si izraadili plakat na kojem su objasnili pravila razvrstavanja otpada.

[image: ]

Dan planete Zemlje je obilježila i sekcija Liga trezvenih izradom plakata:

[image: ]

Voditelj Ekološke sekcije je nastavnica Emina Rahmanović, a Lige trezvenih nastavnica Azra Jahić.



	


	



		
		Objavljeno 24/04/201827/04/2018
POSJETA TUNELU SPASA

		Mnoge stvari se u životu zaborave. I lijepe i ružne. Ružne se pamte više, a one lijepe manje. Ono što je u historiji BiH ostavilo neizbrisive tragove i odnijelo  hiljade života je rat, koji niko ne voli ni spomenuti a kamoli pamtiti.

Stazama sjećanja na ratne dane krenuli su naši učenici IX razreda i njihove razrednice, Mediha Biber i Sanela Fatić, te 20.4.2018. godine posjetili Tunel spasa, koji je za građane Sarajeva značio sve. I hranu, i lijekove, i vodu i nadu da nisu ostavljeni na milost i nemilost neprijatelju, da nisu osuđeni na glad, bolest…

Obišavši i dio improvizovanog tunela, svi su osjećali samo jedno: Ovo se ne smije zaboraviti!

		Objavljeno 23/04/201823/04/2018
Otvoreni dani hemije

		U četvrtak, 19.04.2018. godine, članovi dodatne nastave iz hemije/kemije u pratnji nastavnice Emine Rahmanović i pripravnika Adija Rahmanovića (zajedno sa učenicima iz OŠ “Hilmi ef. Šarić i nastavnikom Adelom Polutkom) posjetili su manifestaciju “Otvoreni dani hemije”  u organizaciji Odsjeka za hemiju Prirodno – matematičkog fakulteta u Sarajevu.

U uvodnom dijelu, prof.dr. Tidža Muhić – Šarac je učenicima prezentirala veoma zanimljivu temu pod nazivom “Kako sam zavoljela hemiju”. Nastavi čitati “Otvoreni dani hemije”

	


	



		
		Objavljeno 23/04/201823/04/2018
“Susret planinara osnovaca”

		Lijepi I sunčani 21. april je obilježio susret PSD “Prijatelja prirode” Sarajevo kojem su prisustvovali planinari naše škole, te su otišli na jos jedan planinarski pohod. Učestvovali su u manifestaciji “Susret planinara osnovaca”. U pohodu je učestvovalo 14  osnovnih skola. Planinari osnovci su stigli iz Beograda, Kozarca, Kozarske Dubice i iz Kantona Sarajevo. Autobusom su stigli na Malo polje a onda su pješačili do Hrasnickog stana.  Nastavi čitati ““Susret planinara osnovaca””

	


	



		
		Objavljeno 20/04/201820/04/2018
POSJETA SPOMEN-SOBI

		Učenici VI razreda sa nastavnicom Čomor Nerminom, pripravnicom Kazazović Almom i pripravnikom Rahmanović Adijem, posjetili su 17.4.2018. godine Spomen-sobu u Kahrimanima i tom prilikom prisustvovali historijskom času, koji im je pripremio i prezentirao Mehmedić Mehmed.

Fotografije pogledajte na našoj web stranici.



	


	



		
		Objavljeno 16/04/201827/04/2018
Smotra naučnog, tehničkog i sportskog stvaralaštva mladih Općine Hadžići

		Ovogodišnja SMOTRA NAUČNOG, TEHNIČKOG I SPORTSKOG STVARALAŠTVA MLADIH OPĆINE HADŽIĆI je održana u četvrtak, 12. aprila u  OŠ „Zaim Kolar“ Trnovo. Na takmičenju su učestvovali učenici od V do IX razreda sa područja općine Hadžići, a našu školu su predstavljali slijedeći učenici:

	Irma Kuldija V razred
	Džana Čomor VI razred
	Hana Kadić VII razred
	Ajša Keško VIII razred
	Nađa Hujić IX razred


Učenica Džana Čomor iz VI1 odjeljenja je zauzela  2. mjesto, a učenica Hana Kadić iz odjeljenja VII1 zauzela je 3. mjesto. Učenice su dobile diplomu i novčanu nagradu. Čestitamo učenicama na zavidnom uspjehu kao i nastavnici Fatić Saneli koja ih je pripremala za takmičenje.

 

Fotografije pogledajte na našoj fb stranici.

Sigurnost na Internetu
[image: ]Himna škole

https://os9majpa.edu.ba/wp-content/uploads/2019/11/himna.mp3Ne znaš?! Smisli!

https://www.youtube.com/watch?v=N4eR8XKEQ94





		


		
			
				

		
		Pokreće WordPress	


			

		
	





















































































































































































